K O    J E   Š E J T A N?

Ovdje slijedi nastavak odgovora na pitanje o šejtanu postavljenog na konferenciji pitanja i odgovora sa Hazret Mirza Tahir Ahmadom, koji je prvo bio prenesen na MTA televiziskom kanalu, 21. jula 1995. godine.

Sa engleskog prevela: Fahrija Avdić

Pitanje: Je li Allah govorio 'Iblisu' (šejtanu) direktno ili kroz objavu, ili na koji način?

Odgovor: Vidite, kad kažete da Allah govori, (treba da zapamtite da) On ne govori kao što mi govorimo. On je svugdje. On rukovodi stvarima i dostavlja poruku. On pobuđuje ćelije koje čuju i pobuđuje ćelije koje vide zato što, premda uši čuju i oči vide, prekinite tetivu između njih i mozga i nećete moći vidjeti, niti čuti bilo šta. Čak i da postoji greška u uhu, ako je živac dobar, tu postoji nada. No ako živac umre onda je beznačajno – samo uši i oči ne znače ništa. Ali ako živac bude podstaknut, on počinje da vidi, čak i bez pojave, sve i da nema oka.

Pobudite li neke tačke u mozgu, počet ćete da vidite. Pobudite neke tačke u mozgu, počet ćete da čujete. Zato Allah ne treba instrumente govora ili instrumente čula zato što je on svuda. 'Oči Ga ne mogu doseći ali On se manifestuje pred očima. On je Neshvatljiv, Spoznavalac svega'. (Časni Kur'an, sure 6, ajet 103). Tako da je ovo značenje Božijeg 'vida' i Božijeg 'govora'. Odatle, kakvu god da je poruku Allah htio dostaviti Iblisu ili melecima (anđelima) ili bilo kome, metodologija je ista. Allah zna instrumente sa kojima su oni bili opskrbljeni, kroz koje može biti uspostavljena komunikacija. Da tamo nije postojao takav instrument prijema u formi ili biću šejtana i meleka (anđela) kako bi onad Bog mogao komunicirati s njima. On je savršen Stvaraoc. On je stvorio (instrumente za) slanje stvari i primanje stvari – usta i jezik za saopštavanje poruka, uši za primanje poruka i 'centralni kompjuter' za razumijevanje, definisanje, smještanje poruka u ispravan red i njihovo pohranjivanje za budućnost. Tako svaka živa stvar, sve zapravo, čak neživo, ima neki kontakt s Bogom i On je neprestalno u dodiru s njima, zna šta se događa i onda, kad On želi da nešto prenese, On ne treba da govori – sve što treba da uradi je da pobudi dio tijela i primanje poruke će početi.

Predstavnik: Izgleda da je neka greška u ovom pitanju. Gospodin koji je postavio pitanje je pitao je li to direktno ili kroz objavu – kako to može biti direktno?

Odgovor: Možda objavom on misli kroz Džebraila (Gabriela). Džebrail se nikada ne spušta na šejtana. Ono što sam ja već rekao je osnovna stvar. Ali Džebrail je odgovoran za zaštitu poruka od bezbožnih (štetnih) izvora. Svaka moguća rupa u zakonu (način izigravanja i smutnje) treba da bude zatvorena. Zato je to drugačije pitanje, i ja ću na to doći kasnije, kad god bude postavljeno pitanje. Ali Bog nema potrebu za bilo kakvim posrednikom za isporučivanje Njegove poruke – to je glavno za ovo pitanje.

Bog nadalje govori pčeli i upotrebljena je riječ 'vehi' (objava).

         Tvoj Gospodar je nadahnuo pčelu govoreći: Pripremaj svoje košnice u 

         brdima i u drvećima i u rešetkama koje oni naprave. (sure 16, ajet 68).

Tako proizilazi isto pitanje. Ovo nije bilo tako da je Džebrail bio poslan da objavi stvari – i kojoj je pčeli on to objavio! Stvar je u tome da je to vrlo zamršen sistem stvaranja, tako da Allah, kad god On želi da bude u vezi sa bilo čim, On tako učini sa cijelom vrstom kao cjelinom. Uopšte ne mora biti jedna pčela poglavica za to. Kad je On (Bog) ovo učinio, On je utisnuo poruku na svaku pčelu i ovo je Allahov sistem saopštavanja. 

Pitanje: Opšte se smatra čašću ako Bog govori nekome. Je li čast za šejtana kad mu se Bog obrati?

Odgovor: Kad se Bog bude obratio ljudima Džehennema, hoće li to biti čast za njih?

Pitanje: Kako može šejtan koji je jedan, zavesti milione?

Odgovor: Ja sam na ovo već odgovorio time da postoje brojni šejtani koji rade pod glavnim poglavicom. Isto tako postoji 'šejtan', sjedi u nama – na njega se isto tako poziva kao na šejtana.

Pitanje: Ko su njegovi 'Kabil', njegovo pleme?

Odgovor: Ja ću odgovoriti na ovo pitanje, no ja uvjeravam ovog čovjeka da niko na cijelom svijetu nikada nije pitao o šejtanu kao što je on.! Šejtan može ne biti ponosan time da mu se Bog obraćao zato što bi Bog sa njim govorio sa takvom srdžbom, no on možda bude ponosan ovim – da se neko na kraju ovako zanima za njega!

'Kabiluhu' (njegovo pleme) su svi oni ljudi koji ga slijede. To je njegov 'Kabile' (njegovo pleme) i svi manji šejtani koji rade pod njim, oni su isto tako njegovo 'Kabile'.

Pitanje: Ko su njegovo potomstvo, 'zurrijatuhu'?

Odgovor: 'Zurrija' nije samo bukvalno potomak ili krvno srodstvo. 'Zurrija' znači 'oni koji počinju da se šire'. Kad je šejtan počeo djelovati, bilo je samo nekoliko ljudskih bića. Kako su 'Zurrija' (djeca) Ademova počela da se šire, tako je više šejtana bilo stvoreno da se pridruže  ali oni nisu njegovo direktno 'potomstvo'. Vidite, fenomen ponovnog rađanja stvari je vrlo star. Mnoge bakterije su nađene u usjevima i one odjedanput pristupaju umnožavanju tako brzo da naglo pokriju vrlo veliku oblast. Tako da mora da je neka vrsta umnožavanja šejtana na isti način bila izumljena od Allaha. Kako se oni umnožavaju ja ne znam tačno, ali oni se ne umnožavaju kao ljudska bića, ja toliko znam.

Želim dodati još jednu stvar. Ja sam se pozvao na bakteriju. To nije bilo pozivanje nasumice i  bez svrhe, to ima izvjestni značaj. Bakterije se ne umnožavaju kroz brak, nego se zapravo dijele i umnožavaju. Ako im dadnete odgovarajuću atmosferu i hranu one će se početi dijeliti i umnožavati. Tako da je razlog što sam ja mislio o bakteriji u vezi sa šejtanom radi toga što Časni Kur'an kaže, '...on je bio jedan od džinna...' (sure 18, ajet 50) a o 'džinnu', mi znamo iz jednog od hadisa Časnog Poslanika Muhameda a.s. da su bakterije isto tako 'džinni' zao što je on upozorio ljude o tome da ne uzimaju trule kosti da se očiste govoreći im da su truhle kosti hrana za 'džinne'. Sada, u to vrijeme niko nije imao bilo ma kakvog pojma o nečemu nevidljivom za golo oko, da postoji kao vrsta u sebi. Oni su o džinnu mislili kao o nečemu nalik duhu, no niko nije mogao zamisliti da su kosti hrana za vrlo sitna, nevidljiva stvorenja koja se sada zovu 'bakterije'. U to vrijeme, nije postojalo ime za njih i riječ 'džinn' je važila za sve što je skriveno i zato je riječ 'Džennet' isto tako ime (za baštu) gdje je plodno rastinje tako gusto da je ispod njega mrak i sve je prekriveno. To je zašto riječ 'Jan' znači 'zmija' pošto se ona skriva pod pokrovom, i iz tog razloga je riječ 'džinn' isto tako primjenjiva i prikladna za velike poglavice Arabije koji se nisu htjeli pojavljivati javno nego su htjeli da žive skriveno. 

Tako riječ 'džinn' i 'džannal-laila' znači to pokriva i skriva. U osnovi, ako uzmete za primjer imama Ragiba (pisanja) tamo ćete naći spomenuto da bilo šta što ne može biti viđeno golim okom je 'džinn'. Ljudi obično vjeruju da je 'džinn' jedino nešto nalik duhu ili zlom demonu i takve stvari ali nam je Časni Poslanik Muhamed a.s. lično rekao da, između ostalih  značenja, jedno značenje riječi 'džinn' je bakterija.

Sada postoje mnoge forme bakterija koje se ne umnožavaju kroz 'brak', to jest da tako kažemo nemaju mušku bakteriju i žensku bakteriju. Svaka bakterija je jedinstven entitet koji se umnožava tako što se dijeli. Zato što je šejtan isto tako bio 'džinn' tako njegovo umnožavanje može ličiti umnožavanju bakterija, zato što su bakterije isto tako stvorene vatrom. Najstariji tipovi bakterija su nazvani 'pyrococus' bakterije. One su direktno stvorene zracima vatre. Zato su, kao takvima, dvije stvari zajedničke između bakterije i šejtana – oni su skriveni i zato Časni Kur'an kaže:

                       On i njegovo pleme vas vide odande odakle vi njega ne vidite. (sure 7, ajet 27)

Predstavnik: To je njegovo sljedeće pitanje.

Odgovor: Tako, on sam je nevidljiv. Kad vas bakterije napadnu, vi ih ne možete vidjeti ali one vas vide. One znaju gdje ste vi i napadaju vas. 'Pyro-cocus' bakterije su stvorene direktno od plamenova vatre i direktne toplote radijacije, i zato su one najstarija forma postojanja. Kad ništa nije postojalo na Zemlji, prva stvar koja je bila stvorena bile su ove 'pyro-coctic' bakterije i to je razlog zašto Časni Kur'an kaže nakon spominjanja stvaranja čovjeka, (15:27), ovako:

           A džinna smo Mi stvorili ranije od vatre gorućih vjetrova. (sure 15, ajet 27)

To jest, Bog je stvorio 'džan' prije nego što je stvorio čovjeka, od 'nari-sumum' (od vatre usijanog mlaza). Tako sve ove stvari nisu nevezane s predmetom. One su duboko povezane.

Zato, kad sam ja rekao slučajno da se šejtan možda umnožava kao bakterija, onda sam ja mislio da će možda ljudi razumjeti šta sam mislio. Postoji potpun razlog iza onog šta sam ja rekao. Tako, šejtan, zato što je 'džan', i zato što je on napravljen od vatre, njegov sistem umnožavanja može isto tako biti kao sistem umnožavanja bakterija.

Pitanje: Kakvo je značenje izraza 'šejtan i njegova skupina vas mogu vidjeti odakle vi njih ne možete vidjeti.?

Odgovor: Kao bakterija, oni vas napadaju i vi ne znate odakle one dolaze a one su tamo u vama. Kad vas oni zarobe, onda vi spoznate da je prekasno.

Pitanje: Kakvo je značenje (šejtanovog govora) 'Moj Gospodaru, pokloni mi odgodu do dana kad će oni biti ponovo oživljeni,' (Časni Kur'an 15:36)?

Odogovor: Naravno, ovaj dijalog ne treba da bude uzet bukvalno zato što ponekad Časni Kur'an govori o starim događajima u formi dijaloga no mi pouzdano znamo da nije bilo osobe s druge strane kome je Bog govorio. Tako da je dijalog izraz, forma koja ukazuje nešto drugo. Na primjer, o čovjeku, Časni Kur'an kaže,

                    Mi smo ih učinili svjedocima protiv samih sebe pitajući ih: Nisam li 

                   Ja vaš Gospodar? I oni su rekli: zaista, mi svjedočimo tome.

                   (sure 7, ajet 172).

Sva ljudska bića su rekla, 'Da, Ti si naš Gospodar', kad nisu postojala ljudska bića. Tako, kad god je izabran ovakav stil dijaloga kad je jedino Bog na jednoj strani a nema nikog drugog na drugoj, to govori o budućnosti pozivajući se na prošlost i to isto tako znači da je nešto utisnuto u prirodu te vrste stvorenja.

Kad nešto ulazi u plan (nacrt), onda nacrt uvijek dođe prije. Tako da je ovo pitanje u formi nacrta. Vi ste inženjer, vi znate da, kad nešto planirate, napravite plan i nacrt i ako se postavi  pitanje na tom stepenu, vi potičete pitanje i isto tako ga odgovarate. A ipak nema ničega, nema realizacije tog nacrta uopšte u stvarnom svijetu. Tačno u tom stilu Časni Kur'an, kao najznanstvenija knjiga, podiže sporna pitanja i kaže da, dok čovjek još nije bio rođen Mi smo mu govorili i rekli, 'Nisam li Ja vaš Gospodar' a on je rekao 'Da, Ti si naš Gospodar'. Tako da je ovo nacrt čovjeka.

Slično tome, tamo su isto tako mogle postojati stvari u nacrtu šejtana na koje se možda pozivalo. Sada, ovaj određeni ajet, 'Moj Gospodaru, podari mi odgodu do dana kad će oni biti ponovo oživljeni' (15:36). Ovaj cijeli dijalog je mogao biti u formi nacrta zato što čovjek još nije bio rođen. Bog je planirao da stvori Adema i prije toga je On imao dijalog sa melecima (anđelima), i kad je stvorio Adema pitao je meleke da služe i pokore se Ademu, i tamo šejtan kaže da on neće i poziva se na svoje rođenje, 'Ja sam bolji od njega. Ti si mene stvorio od vatre a njega si stvorio od blata'. (7:12) to jest on (čovjek) je bio stvoren kasnije, mala stvar stvorena od blata, vatra je uzvišenija nad blatom, zašto bi se ja njemu pokorio?

Ja lično vjerujem da je ovo bilo nešto kao nacrt koji je bio primjenjiv za šejtanovu prirodu. Sada, Bog je već planirao da šejtan ostane do kraja vremena zato što, da On tako nije planirao, kako je mogao dati mogućnost izbora čovjeku da slijedi jedan put ili drugi. Tako da to nije bilo slučajno kako ljudi možda misle. Iz ovog razloga ja insistiram da ovaj dijalog mora biti razumljen u formi nacrta zato što, u suprotnom mi možemo reći da Bog nije planirao da čovjeka stavi na kušnju. On je planirao da čovjeka stvori kao meleke (anđele), nego je šejtan došao i omeo taj plan i zbog njegovog ometanja plana, došle su na vidjelo mnoge velike stvari uključujući Božije poslanike! Tako da je ovo nešto, neka uzvišenost, koju vi na kraju pripisujete šejtanu u zamjenu. Na suprot, ja to ne uzimam uopšte kao slučajno.

Pitanje: Kršćanstvo će reći da je to bilo slučajno.

Odgovor: Ali mi nećemo. Časni Kur'an ne kaže tako. Časni Kur'an govori o tome kao o predodređenoj stvari tako da dijalog sam nije ukaz neke odluke napravljene od strane Boga u to vrijeme. Dijalog je ukaz ovome da, kako je čovjek rođen, tako je njegov neprijatelj bio rođen i tako je bilo određeno da, koliko čovjek postoji ovaj neprijatelj će postojati s njim. Ovo je poruka koju ja razumijem iz ovoga. 

